
Suđenje uhapšenim u akciji Osoje

Diler u lancu imao
80 konzumenata
Prilikom razgovora Buric, Denjo, Cuzic i drugi
koristili razne šifre

U nastavku suđenja Danku
Dragoji i drugima, uhapšenim u
akciji Osoje, optuženim za orga-
nizovani kriminal i promet dro-
ge, u Sudu BiH su preslušavani
presretnuti telefonski razgovori
koje su vodili Almir Denjo i Va-
lentina Sulić sa nekoliko osoba.

Tokom posebnih istražnih
radnji pripadnici SIPA su doš-
li do informacija da je Valenti-
na Sulić bila zadnji diler u lan-
cu i bavila se uličnom prodajom
droge, te da je imala 80 konzu-
menata na području Mostara,
Čapljine, Širokog Brijega, Či-
tluka, te nekoliko osoba iz Hr-
vatske. Drogu je nabavljala od
Almira Denje, zvanog Kefa, a
koji je drogu nabavljao od Adi-

sa Burica, koji je nakon skla-
panja sporazuma sa Tužilaš-
tvom osuđen na pet i po godi-
na robije. Prilikom razgovora,
kako je pojasnio istražitelj Dr-
žavne agencije za istrage i za-
štitu (SIPA) Semir Šarić, koji je
puštao presretnute komunika-
cije, optuženi su međusobno
koristili razne šifre poput lice,
glava, guma, vuna, lifa...

Šarić je pojasnio da je tokom
komunikacije između Denje
i Ante Marinovića uočeno da
Mate od Denje naručuje koka-
in za 200 KM. Denju su zvali Va-
lentina Sulić i Josip Ćužić tra-
žeći drogu, a Adis Burić mu je
tražio da donese novac za pret-
hodne isporuke. D. P.

Optuženi uhapšeni u akciji Osoje

MondayDržava: Bosna i Hercegovina

Doseg:

Stranica: 12

Površina: 180 cm2 1 / 1


